ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Ընթացիկ իրավիճակը և իրավական ակտի ընդունման անհրաժեշտությունը․
Նախագծի ընդունման անհրաժեշտությունը պայմանավորված է ՀՀ ՆԳՆ աշխատակիցներին մեկ պաշտոնային դրույքաչափով տարեվերջյան պարգևատրումների վճարումներն ապահովելու հանգամանքով։

2. Կարգավորման նպատակը և բնույթը․
Հաշվի առնելով այն հանգամանքը, որ ՀՀ ՆԳՆ 2025 թվականի բյուջետային հատկացումներում ներքոնշյալ մի շարք առաջնահերթ, հրատապ և շարունակական ծախսային ուղղությունների գծով ֆինանսական միջոցներ կամ չեն նախատեսվել, կամ չեն նախատեսվել բավարար չափով, Ըստ այդմ, ֆինանսների արդյունավետ կառավարման նպատակով ընթացիկ տարում ՀՀ ՆԳՆ ընդհանուր հատկացումների, այդ թվում՝ պարգևատրման գծով ֆինանսական միջոցների հաշվին կառավարության տարբեր որոշումներով և ներքին հոդվածային վերաբաշխումներով ներքոնշյալ ծախսերին է ուղղվել ընդամենը 4 125,8 մլն դրամ։ Մասնավորապես՝
1․ պետավտոհամարանիշների ձեռքբերում՝ 534․0 մլն դրամ,
2․ բնակարանով չապահովված աշխատակիցներին տրվող ամսական դրամական հատուցում (բնակվարձ)՝ 1 610․0 մլն դրամ
3․ ՈՍ գվարդիայի (ՈԶ) սննդի ծառայությունների ձեռքբերում՝ 230․0 մլն դրամ,
4․ 1-02 հեռախոսազանգերի սպասարկման, պարեկային կարգախմբերի բնականոն աշխատանքի կառավարման և իրավախախտումների արձանագրման համակարգերի սպասարկում՝ 596,5 մլն դրամ,
5․ Պարեկային ծառայության տրանսպորտային միջոցներում առկա համակարգչային տեխնիկայի ծրագրային ապահովման ծառայությունների ձեռբերում՝ 42․6 մլն դրամ,
6․ տարահանման ծառայությունների ձեռբերում՝ 85․4 մլն դրամ,
7․ համացանացային տեսախցիկների, մատնահետքեր կարդացող սարքերի, համակարգիչների և սարքավորումների ձեռքբերում՝ 706,2 մլն դրամ,
8․ տրանսպորտային միջոցների վերանորոգման ծառայությունների ձեռբբերում (հիմնականում՝ պարեկային ծառայության)՝ 271․1 մլն դրամ,
9․ էլեկտրոմոբիլների լիցքավորման ծառայությունների ձեռքբերում՝ 50․0 մլն դրամ։
Հաշվի առնելով վերոգրյալը՝ պարգևատրման գծով առկա ֆինանսական միջոցները չեն բավարարում անձնակազմի տարեվերջյան պարգևատրումների վճարումներն ապահովելու համար։ Ուստի նախագծով առաջարկվում է կատարել հետևյալ փոփոխությունները՝
Հայաստանի Հանրապետության կառավարության 2025 թվականի հունիսի 5-ի N 695-Ն որոշման 1-ին կետի հիմքով առանձնահատուկ նշանակություն ունեցող հաշվառման համարանիշների իրացումից մուտքագրված գումարներից 65 200,0 հազ դրամ  միջոցները ուղղել ՀՀ ՆԳՆ աշխատակիցների տարվերջյան պարգևատրումների վճարմանը։
Միաժամանակ, առաջարկվում է կատարել հետևյալ նվազեցումները՝
ՀՀ ՆԳՆ ընթացիկ տարվա «1234․ Ներքին գործերի նախարարության ոլորտի քաղաքականության մշակում, կառավարում, կենտրոնացված միջոցառումներ, մոնիտորինգ և վերահսկողություն»  ծրագրի 
«11001․Ներքին գործերի նախարարության ոլորտի քաղաքականության մշակում, կառավարում, կենտրոնացված միջոցառումներ, մոնիտորինգ և վերահսկողություն» միջոցառման
«4637․ Ընթացիկ դրամաշնորհներ պետական և համայնքների ոչ առևտրային կազմակերպություններին» հոդվածից՝ 120 000,0 հազ դրամ՝ «Ոստիկանության տեսալուսանկարահանող էլեկտրոնային համակարգերի կառավարման կենտրոն» ՊՈԱԿ-ի հատկացումներից։ Ծախսերի ուսումնասիրության արդյունքում նշված նվազեցումը չի խոչընդոտի ՊՈԱԿ-ի տարեկան պարտավորությունների լիարժեք կատարմանը։
«11006․ Անձի անհատական տվյալների, քաղաքացիության և հաշվառման վերաբերյալ տեղեկությունների ստացման, տրամադրման և փոխանակման ծառայությունների մատուցում, ճամփորդական փաստաթղթերում կենսաչափական տեխնոլոգիաների ներդրում, միգրացիոն քաղաքականության մշակում և իրականացում» միջոցառման «Հատուկ նպատակային այլ նյութեր» 4269 հոդվածով «22451100/10» ԳՄԱ կոդով անձնագրեր գնման առարկայի գծով՝ 253 000,0 հազ դրամ։ Նշված գումարի շրջանակներում մատակարարումներ չեն կատարվել։ Քանի որ անձնագրի մատակարար կազմակերպությունը արտերկրից է, ըստ այդմ, պայմանագրային գնի նվազեցման (253 000,0 հազ դրամ) վերաբերյալ վերջինիս հետ ձեռք է բերվել բանավոր համաձայնություն, գրավոր համաձայնությունը ստացման փուլում է, և գնումների էլեկտրոնային համակարգում նվազեցումը հնարավոր կլինի իրականացնել սույն որոշումն ընդունելուց հետո։
«31001․ՀՀ ՆԳՆ տրանսպորտային միջոցներով ապահովվածության բարելավում» միջացառման
«Տրանսպորտային սարքավորումներ 5121» հոդվածից՝ 522 000,0 հազ դրամ։
Գնման առարկան ներկայացվել է հույժ գաղտնի տեղեկանք-հիմնավորմամբ։
«31003․ ՀՀ ՆԳՆ կարիքի բավարարում» միջոցառման՝
Վարչական սարքավորումներ 5122 հոդվածից՝ 13 766,0 հազ դրամ՝ ի հաշիվ թվով 1 համակարգչային սերվերներ գնման առարկայի։
«Այլ մեքենաներ և սարքավորումներ» 5129 հոդվածից՝ 422 189,0 հազ դրամ՝ ի հաշիվ 116 ձեռնաշղթաներ, 2 անօդաչու սարքերի, 100 մետաղի դեկորների, 33 ք/մ ճաղավանդակների, 2 ապամոնտաժման սարքերի, 1 տեսահսկաղության համակարգի, 1 ազդանշանային համակարգերի։ 
Քանի որ նշված գնման առարկաների ձեռքբերումները իրականացվում են արտերկրից և ըստ մատակարարների հետ բանակցությունների արդյունքի, մատակարարումները ընթացիկ տարում հնարավոր չի եղել ապահովել։
1090 Փրկարարական ծառայություններ ծրագրի 
«11001․Փրկարարական ծառայություններ» միջոցառման
«4637․ Ընթացիկ դրամաշնորհներ պետական և համայնքների ոչ առևտրային կազմակերպություններին» հոդվածից՝ 30 000,0 հազ դրամ՝ «Ճգնաժամային կառավարման պետական ակադեմիա» ՊՈԱԿ-ից։ Ծախսերի ուսումնասիրության արդյունքում նշված նվազեցումը չի խոչընդոտի ՊՈԱԿ-ի տարեկան պարտավորությունների լիարժեք կատարմանը։
«31002․ՆԳՆ փրկարար ծառայության հրշեջ-փրկարարական գույքի բարելավմանե ներդրումային ծրագրի իրականացում» միջոցառման
«Տրանսպորտային սարքավորումներ» 5121 հոդվածից՝ 180 756,0 հազ դրամ՝ ի հաշիվ թվով 2 փրկարարական մեքենաների։
«1101 ՀՀ ՆԳՆ կրթական ծառայություններ» ծրագրի 
«11002․Միջին մասնագիտական կրթության ծառայություն» միջոցառման
«Այլ նպաստներ բյուջեից» 4729 հոդվածից 13 463,9 հազ դրամ
«11003․Նախնական մասնագիտական կրթության ծառայություն» միջոցառման
«Այլ նպաստներ բյուջեից» 4729  հոդվածից 87 277,1 հազ դրամ։
Ընդամենը՝ 1101 ծրագրից՝ 100 741, 0 հազ դրամ։
Ծախսերի ուսումնասիրության արդյունքում նշված նվազեցումը չի խոչընդոտի ՊՈԱԿ-ի տարեկան պարտավորությունների լիարժեք կատարմանը։
Նշված նվազեցվող միջոցներից՝
 1 707 652,0 հազ դրամը նախատեսվում է ուղղել «1090․ Փրկարարական ծառայություններ»  և «1234․ Ներքին գործերի նախարարության ոլորտի քաղաքականության մշակում, կառավարում, կենտրոնացված միջոցառումներ, մոնիտորինգ և վերահսկողություն» ծրագրերով անձնակազմի պաշտոնային դրույքաչափով տարեվերջյան պարգևատրման գումարների «4112 Պարգևատրումներ, դրամական խրախուսումներ և հատուկ վճարներ» հոդվածով վճարումների ապահովմանը։


3. Կապը ռազմավարական փաստաթղթերի հետ.
Նախագիծը բխում է ՀՀ կառավարության 2021 թվականի նոյեմբերի 18-ի թիվ 1902-Լ որոշմամբ հաստատված Հայաստանի Հանրապետության կառավարության 2021-2026 թվականների գործունեության միջոցառումների ծրագրով հաստատված ժամանակացույցի՝ Ոստիկանության ծառայողների վարձատրության և սոցիալական երաշխիքների բարելավման պահանջներից (3-րդ կետ),  ՀՀ կառավարության 2024 թվականի նոյեմբերի 15-ի թիվ 1803-Լ որոշմամբ հաստատված Հայաստանի Հանրապետության կառավարության 2024-2026 թվականների գործունեության միջոցառումների ծրագրով հաստատված ժամանակացույցի՝ ոստիկանությունում ծառայության գրավչության բարձրացում (3-րդ կետ)և այլն։

4. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ ներքին գործերի նախարարության կողմից։

5. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները․
[bookmark: _Hlk216431010]«Հայաստանի Հանրապետության 2025 թվականի պետական բյուջեում վերաբաշխում, փոփոխություններ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունմամբ ՀՀ պետական բյուջեի ծախսերը և եկամուտները կավելանան 65200,0 հազ դրամ գումարով:

6. Ակնկալվող արդյունքը.
Հայաստանի Հանրապետության ՆԳՆ ծառայողներին տարեվերջյան պարգևատրումների գծով վճարումների ապահովում։ 
                                 ՀՀ ներքին գործերի նախարարություն
